
Аннотация: ушбу мақолада пандемия даврида тадбиркорлик субъектларини ҳар 
ривожлантиришда хорижий давлатлар тажрибалари, миллий иқтисодиётимизни 
рақобатбардош қобилиятини ошириб, бир қатор афзалликларга эга бўлиши билан, 
капитал қуйилмалар хажмини оширади. Шу орқали миллий иқтисодиётилмизнинг 
ўсишига олиб келади. Ушбу илмий мақолада пандемия даврида тадбиркорлик 
субъектларини ривожлантиришда хорижий давлатлар тажрибалари баёт этилган. 

Калит сўзлар: кичик бизнес, хусусий тадбиркорлик, тадбиркорлик фаолияти, 
бандлик, ижтимоий ҳимоя, маҳсулот, хизматлар, ишлаб чиқариш. 

Аннотация: В этой статье опыт зарубежных стран в каждом развитии 
хозяйствующих субъектов во время пандемии увеличит объем притока капитала, что 
дает ряд преимуществ, повышающих конкурентоспособность нашей национальной 
экономики. Это приведет к росту нашей национальной экономики. В данной научной 
статье описывается опыт зарубежных стран в развитии хозяйствующих субъектов в 
период пандемии. 

Ключевые слова: малое предпринимательство, частное предпринимательство, 
предпринимательская деятельность, занятость, социальная защита, товары, услуги, 
производство. 

Abstract: In this article, the experience of foreign countries in each development of business 
entities during the pandemic will increase the volume of capital inflows, with a number of 
advantages, increasing the competitiveness of our national economy. This will lead to the growth 
of our national economy. This scientific article describes the experience of foreign countries in the 
development of business entities during the pandemic. 

Кириш 
Кичик бизнес ва хусусий тадбиркорлик иқтисодиётни ривожлантириш, аҳоли 

бандлиги ва даромадларини оширишда муҳим омилдир. Ушбу соҳа вакилларини ҳар 
томонлама қўллаб-қувватлаш мақсадида охирги икки ярим йилда Президентнинг 
элликдан ортиқ фармон ва қарорлари қабул қилинди. Жумладан, ҳозирги пандемия 
даврида ҳам 10 га яқин фармон ва қарорлари қабул қилинди. 

Жумладан, кичик бизнес ва хусусий тадбиркорлик фаолиятини давлат 
рўйхатидан ўтказиш, турли рухсатномалар олиш ва бошқа кўплаб хизматлар тартиб-
қоидалари соддалаштирилди. Бу борада қулайлик яратиш учун Давлат хизматлари 
агентлиги ва унинг жойлардаги марказлари ташкил этилди. Тадбиркорлик 
субъектларининг ҳуқуқлари ва қонуний манфаатларини ҳимоя қилиш бўйича вакил 
(Бизнес-омбудсман) лавозими жорий қилинди.  

Адабиётлар таҳлили 
Мамлакатимиз ва хорижлик иқтисодчи олимларнинг хизмат кўрсатиш соҳасида 

кичик бизнес ва хусусий тадбиркорликни ривожлантириш, улар фаолиятини баҳолаш 
мезонларига бағишланган қатор илмий ишлари мавжуд. 

АҚШда монетар сиёсатнинг самарали амалга оширилиши асосчиларидан бири 
М.Фридмен даромадларнинг нотенглиги омиллари статистик тақсимотни аниқ 
кўрсатмаслигини таъкидлайди. Унинг фикрига кўра, истеъмол жиҳатидан 
даромадларнинг тақсимоти уларни юзага келтирувчи сабабларга боғлиқ ва у буни 
асослаб беради1. Пандемия шароитида М.Фридмен фикрини тўлдириб 
даромадларнинг нотенглиги янада мураккаб даражаси ортишини кўрсатади. Бундай 
шароитда тадбиркорлик муҳитини яхшилаш бўйича тизимли ислоҳотларни амалга 
ошириш кераклигини кўрсатади. Мамлакатимизда коронавирус инфекцияси 
тарқалишига қарши курашиш даврида аҳолини ижтимоий ҳимоя қилишни 
кучайтириш ва иқтисодий тармоқларни фаолият кўрсатишининг барқарорлигини 
таъминлаш, шунингдек айрим хўжалик юритувчи субъектларни қўллаб-қувватлаш 
мақсадида Ўзбекистон Республикаси Президентининг 2020 йил 3 апрелдаги ПФ-5978-
сонли “Коронавирус пондемияси даврида аҳоли, иқтисодиёт тармоқлари ва 
тадбиркорлик субъектларини қўллаб-қувватлашга доир қўшимча-тадбирлар 
тўғрисида”ги Фармони қабил қилинди2. 

Ушбу фармонда бажарилиши лозим бўлган бир нечта таклифлар ва тадбирлар 
қуйидагича белгилаб берилди; 

• 2020 йил 31 декабрига қадар кичик тадбиркорлик субъектлари томонидан 
маҳсулот ишлаб чиқаришда фойдаланиш учун олиб кириладиган хом ашё, 
материаллар, аксессуарлар ва бутловчи қисмларнинг нархини пасайтиришга алоҳида 
эътибор қаратган ҳолда, ташқи иқтисодий фаолиятни янада такомиллаштириш 
юзасидан таклифлар берилганлиги; 

• корантин тадбирлари даврида ўз фаолиятини тўхтатишга мажбур бўлган якка 
тартибдаги тадбиркорлар учун жисмоний шахслардан олинадиган даромад солиғи 
қатъий белгиланган суммасини ҳисоблаш тўхтатилганлиги; 

• ўз фаолиятини тўхтатган ёки товарлар реализациясидан тушуми жорий 
йилнинг биринчи чорагидаги ўртача ойлик миқдорига нисбатан кўпроққа камайган 
микрофирма ва якка тартибдаги тадбиркорларга солиқ органларини хабардор қилган 
ҳолда 2020 йил 1 октябрига қадар солиқларни фоизсиз (бўлиб-бўлиб тўлаш) ҳуқуқи 
берилганлиги; 

  Ижтимоий ва давлат секторидаги инновациялар соҳаси мутахассиси Баҳром 
Ражабов коронавирус пандемиясининг Ўзбекистон иқтисодиётига таъсири ҳақида 
ёзган мақоласида ”...дунё иқтисодиётига етказилган зарарни инқироз чўққисидан 
ўтганидан сўнг, умумий тарзда ҳисоблаш мумкин бўлади. Иқтисодиётга 
пандемиянинг ўзи эмас, балки у билан боғлиқ чекловлар салбий таъсир кўрсатади” 
деб фикр билдирган3. 

Бироқ, илмий адабиётларни таҳлил қилиш натижаси шуни кўрсатдики, кичик 
бизнес ва хусусий тадбиркорлик  субъектлари ривожлантириш масалалари хизмат 
кўрсатиш соҳаси бўйича етарлича тадқиқ этилмаган.  

 
1 Milton Friedman A Theory of the Consumption Function. Princeton, N.J. Princeton University Press, 1957. 
2 Ўзбекистон Республикаси Президентининг 2020 йил 3 апрелдаги ПФ-5978- сонли “Коронавирус пондемияси даврида 
аҳоли, иқтисодиёт тармоқлари ва тадбиркорлик субъектларини қўллаб-қувватлашга доир қўшимча-тадбирлар тўғрисида”ги 
Фармони. 
3 Ражабов. Б. Мақола. www.kun.uz 10.04.20y 

Тадқиқот методологияси 
Халқаро глобал тажрибани ўрганиш амалиёти натижаларида биз, қиёсий 

таҳлил усули орқали Ўзбекистон шароитида хориж тажрибасини 
маҳаллийлаштиришнинг ижобий ҳусусиятларини баҳоладик. Қиёсий баҳолаш 
усулларидан самарали фойдаланиб, Ўзбекистон амалиётида хориж тажрибасини 
қўллашнинг долзарб ижобий ва салбий аҳамияти ўрганилди. Шу орқали хориж 
тажрибаси асосида Ўзбекистон шароитида тадбиркорлик муҳитини янада 
ривожлантириш масалалари унинг муҳим хусусиятларини англатди.  

Таҳлил ва натижалар 
Жаҳон амалиётида миллий иқтисодиётларнинг барқарор ривожланишида 

хизмат кўрсатиш соҳасида кичик бизнес ва тадбиркорлик субъектлари фаолияти 
муҳим ўрин эгаллаб, иқтисодий ҳамда ижтимоий муаммоларни ҳал этишда етакчи 
роль ўйнайди. Eurostat ташкилотининг маълумотларига кўра, 2018 йилда Италияда 
3,7 млн., Францияда 2,9 млн., Испанияда 2,4 млн., Германияда 2,3 млн. ва Буюк 
Британияда 1,9 млн. та кичик бизнес субъектлари фаолият кўрсатган. Ушбу соҳада 
Германияда 17,8 млн., Италияда 11,2 млн., Буюк Британияда 10,3 млн., Францияда 9,0 
млн. ва Испанияда 8,0 млн аҳоли доимий иш билан банд бўлган [7]. Шу сабабли ҳам 
жаҳоннинг ривожланган мамлакатларида барқарор ва юқори иқтисодий ўсишни 
таъминлашда тадбиркорлик фаолияти имкониятларидан кенгроқ фойдаланишга 
катта аҳамият қаратилмоқда. Сабаби, бандлик, ижтимоий ҳимоя, маҳсулот ва 
хизматларнинг янги турларини ишлаб чиқаришда бу соҳа муҳим аҳамият касб этади.  

Жаҳон иқтисодиётида хизмат кўрсатиш соҳасида кичик бизнес ва хусусий 
тадбиркорлик субъектлари фаолиятини ривожлантириш жараёнларининг ташкилий-
иқтисодий механизмларини такомиллаштириш ва самарадорлигини ошириш, 
жойларда қулай ишбилармонлик муҳитини яратиш, уларнинг ташқи иқтисодий 
фаолиятдаги иштирокини кучайтириш, аҳолини иш билан таъминлаш вa 
дaрoмaдларини oшириш бoрaсидaги имкониятларидан тўлақонли фойдаланиш 
бугунги кунда муҳим аҳамият касб этмоқда. 

Ўзбекистон Республикаси Президенти Шавкат Мирзиёев 2020 йил 24 январь 
куни Олий Мажлисга тақдим этган Мурожаатномасида - тадбиркорликни кенг 
ривожлантириш ва бу соҳа учун янги шароитлар яратишга барча имкониятларимизни 
сафарбар этяпмиз. “Ҳар бир оила – тадбиркор” дастури доирасида ўз бизнесини 
бошлаётган оилаларга 5,9 триллион сўм кредитлар ажратилди. Янги солиқ сиёсати 
доирасида иш ҳақига солиқ юки 1,5 баробар камайтирилди. Натижада расмий 
секторда ишлаётганлар сони йил давомида 500 мингтага кўпайди. Қўшилган қиймат 
солиғи ставкаси 20 фоиздан 15 фоизга туширилди. Бунинг ҳисобидан ўтган йили 
солиқ тўловчилар ихтиёрида 2 триллион сўм қолди. Жорий йилда бу рақам 11 
триллион сўмни ташкил этиши кутилмоқда. Бир йилда тадбиркорлар ихтиёрида 
шунча маблағ қолиши, албатта, уларга ўз бизнесларини ривожлантириш учун жуда 
катта қўшимча имкониятлар яратади. Ислоҳотларимиз натижасида ўтган йили 93 
мингта ёки 2018 йилга нисбатан қарийб 2 баробар кўп янги тадбиркорлик 
субъектлари ташкил этилди. Жаҳон банкининг “Бизнес юритиш” рейтингида 7 поғона 
кўтарилиб, бизнесни рўйхатга олиш кўрсаткичи бўйича дунёнинг 190 та давлати 
орасида 8-ўринни эгалладик ва энг яхши ислоҳотчи давлатлар қаторидан жой 
олдик [1] деб таъкидлаб ўтган. 

Юртимизда кейинги йилларда ҳам ижтимоий ҳам иқтисодий соҳа ҳамда 
тармоқларда амалга оширилаётган ислоҳотлар жараёнида хизмат кўрсатиш соҳасида 
кичик бизнес ва хусусий тадбиркорликни ҳар тарафлама қўллаб-қувватлашга, улар 
учун қулай инфратузилма яратишга катта эътибор қаратилмоқда. Аҳолини хизмат 

кўрсатиш соҳасида кичик бизнес ва хусусий тадбиркорликка жалб қилиш орқали, 
нафақат аҳолининг бандлигини таъминлаш, энг асосийси уларнинг турмуш 
даражасини яхшилаш бугунги глобаллашув даврининг устувор вазифаларидандир. 

Шу сабабдан, бу борада кўпгина ривожланган давлатлар хизмат кўрсатиш 
соҳасида кичик бизнес ва хусусий тадбиркорликнинг ривожланишини қўллаб-
қувватламоқда, чунки кичик бизнес ва хусусий тадбиркорлик ўрта синф 
шаклланишининг асоси бўлиб, унинг мавжудлиги ва ҳажми давлатнинг иқтисодий 
ривожланиш даражасини белгилайди. Кичик бизнес ва хусусий тадбиркорлик 
замонавий бозорни бошқариш тизимининг асосий элементи бўлиб, ривожланган 
бозор иқтисодиёти мавжудлигини кафолатлайди. Иқтисодиёти ривожланган 
давлатларнинг бюджетини тўлдиришнинг асосий воситаси кичик бизнес ва хусусий 
тадбиркорликдан олинадиган солиқ тушумидир. Кичик бизнес ва хусусий 
тадбиркорлик рақобат, иқтисодий ташаббускорлик ва мамлакат фуқароларининг 
фаоллигини оширишга имкон беради, бу эса товарлар ва хизматлар нархларининг 
кўтарилишини олдини олади ва тадбиркорларни маҳсулот сифатини доимий 
равишда яхшилашга ва янги технологияларни жорий этишга ундайди. Кичик бизнес 
ва хусусий тадбиркорликни ривожлантириш ва қўллаб-қувватлаш ишсизлик 
муаммосини ҳал қилиш усулларидан бири ҳисобланади - бозор иқтисодиёти 
ривожланган мамлакатларда бу соҳада фуқароларнинг 50 дан 90 фоизигача меҳнат 
қилади [5]. 

Халқаро молия фонди (IMF)нинг маълумотига асосан, ― бугунги кунда дунёда 
90 фоиз корхоналар кичик ва ўрта бизнесга тегишли бўлиб, улар бутун дунёнинг 63 
фоиз аҳолисини иш билан таъминламоқда. Европа Иттифоқи миқёсида кичик ва ўрта 
бизнеснинг умумий салмоғи 99,8 фоизни ташкил этгани ҳолда 85 фоиз аҳолини иш 
билан таъминлаб, жами қўшилган қийматнинг 58 фоизини яратишда иштирок 
этмоқда [6]. 

Ривожланган мамлакатлар иқтисодиёти ЯИМда кичик бизнес ва хусусий 
тадбиркорлик улуши салмоқли улушни ташкил этади. Шу сабабли ҳам ушбу соҳа 
субъектларига давлат томонидан турли хил имтиёзлар, рағбатлар берилиб бу соҳа 
вакилларини ҳар томонлама қўллаб – қувватлаб келинади. Масалан, Францияда 
давлат томонидан кичик бизнес ва хусусий тадбиркорликни ривожлантиришнинг 
қуйидагича амалга оширилади:  

- кичик бизнес ва хусусий тадбиркорлик субектларини тизимли равишда 
зарурий ахборотлар билан таъминлаш;  

- кичик бизнес ва хусусий тадбиркорлик субъектларига ишлаб чиқарилган 
маҳсулотларни ички бозорларда рақобатбардошлилигини таъминлаш ва сотишда 
амалий кўмаклашиш;  

- кичик бизнес ва хусусий тадбиркорлик субъектлари экспорт салоҳиятини 
ошириш ва уни рағбатлантириш;  

- молиявий ёрдам кўрсатиш;  
Ривожланган мамлакатларда бизнес мутахассислари тайёрлашга алоҳида 

эътибор қаратилади. Баъзи мутахассисларнинг фикрига кўра кичик бизнес ва хусусий 
тадбиркорлик соҳасидаги таълим ҳаттоки молиявий кредит ажратишдан ҳам 
муҳимроқ эканлигини таъкидлашадилар.  

Канада давлатида тадбиркорликни қўллаб-қувватлашга қаратилган мақсадли 
дастурлар амалга оширилиб, бошқарув кўмаги (ахборот, техник, маркетинг) бўйича 
хизматлар кўрсатилади. Канада бандлик ҳамда эмиграция вазирлиги тизимига 
қарашли бандлик марказлари кичик корхоналарга ишчиларни танлаш ва ёллаш 
борасида ёрдам кўрсатади; турли масалалар, хусусан, режалаштириш, ижтимоий 

суғурта ва бошқалар бўйича маслаҳатлар беради. Канада Федерал банки 75 кишидан 
кам ходимлар сонига эга корхоналарга маслаҳат ёрдами кўрсатади. Бу ерда мижоз 
муаммолари таҳлил қилиниб, ечимлари кўрсатилади, шунингдек, амалга ошириш 
бўйича улар билан бирга ишлайдилар, стратегик ва молиявий режалаштиришга доир 
хизматлар кўрсатиб борилиши йўлга қўйилган [4]. 

Кичик бизнес ва хусусий тадбиркорликнинг иқтисодиётда банд бўлганлар 
сонидаги улуши турли хорижий давлатлар кўрсаткичлари билан таққосланганда, 
Японияда бу кўрсаткич 78,0 фоизни, Италияда 71,0 фоизни, Германияда 69,5 фоизни, 
Буюк Британияда 56,0 фоизни, АҚШда 54,0 фоизни, Россияда 25,6 фоизни [4] ташкил 
этганлигини кўришимиз мумкин. 

Японияда кичик бизнес (9 млн. кичик корхона) миллий иқтисодиётнинг барча 
соҳаларидан миқдор жиҳатдан устун туради. Унда 80 фоиз аҳоли банд бўлиб, меҳнат 
унумдорлиги йирик корхоналардаги меҳнат унумдорлигининг 67 фоизини ҳамда 
кичик бизнеснинг ЯИМдаги улуши 78 фоизни ташкил қилади. Италияда 4 млн. кичик 
корхонанинг меҳнат унумдорлиги йирик фирмалардаги меҳнат унумдорлигининг 78 
фоизини, ЯИМдаги улуши эса -73 фоизни ташкил қилади. 90 йилларнинг бошларида 
АҚШда 26,15 фоиз корхона    ўта майда 28,4 фоизи – майда, Японияда мос равишда 
49,4 фоиз ва 28 фоиз, Буюк  Британияда – 26 фоиз ва 23 фоиз, Францияда 32 фоиз ва 
28 фоизни ташкил қилади, бу ерда ўта майда корхоналарга 19 нафаргача,  майда 
корхоналарга 99 кишигача ишчи банд бўлган фирмалар киради.  

АҚШда кичик бизнес ва хусусий тадбиркорлик субъектлари муаммолари билан 
икки идора – кичик бизнес маъмурияти (КБМ) ва кичик бизнес ишлари бўйича 
Конгресс қўмитаси шуғулланади. Уларда 4-5 минг ходим фаолият кўрсатади. Уларга 
қуйидагилар киради: фақатгина кичик ва ўрта корхона муаммоларини ечиш учун 
мўлжалланган.  

КБМ мамлакатда кичик бизнес ва хусусий тадбиркорликни ривожлантириш 
ҳамда турли хилдаги молиявий институтларни ривожлантириш учун қулай 
шароитларни яратади. Унда қуйидаги дастурлар ишлаб чиқилган: 

- кичик корхоналарни молиявий қўллаб-қувватлаш дастури (ўз ичига 7 та 
дастурни олади, “7 а кафолатли  кредитлар” дастури таянч дастур ҳисобланади); 

- инновацион кичик корхонани қўллаб-қувватлаш дастури (3 та дастурдан 
иборат); 

- маслаҳат бериш, ўқитиш, техёрдам ва ахборот хизматлари бўйича дастурлар 
(10 та дастурдан иборат); 

- табиий офатларда ёрдам дастури (6 та дастур); 
- кичик корхонанинг экспорт имкониятларини ривожлантириш бўйича дастур 

(бу йўналиш 4 та дастурни ўз ичига олади); 
- миллий камчил бўлган ва манфаатлари бўғиб қўйилган гуруҳларни қўллаб-

қувватлаш дастури (ўз ичига 7 та дастурни олади); 
- аёл тадбиркорларни қўллаб-қувватлаш дастури (3 та дастур). 
АҚШда кичик мулкчилик шаклини ривожлантириш ва қўллаб-қувватлаш бўйича 

жами 61 та махсуслаштирилган дастур ишлаб чиқилган. Дунёнинг бошқа ҳеч қайси 
мамлакатида бундай қудратли амал қилувчи дастурлар мавжуд эмас. Бундан 
ташқари кичик ва ўрта тадбиркорликни солиқ соҳасида рағбатлантиришнинг КБМ 
тажрибаси ҳам диққатга сазовор. У чегарали солиқ ставкаларининг босқичма-босқич 
камайиб боришидан ва тор солиқ базасида солиққа тортишни камайтириш ҳамда 
солиқ имтиёзларидан кенг доирада фойдаланишни кўзда тутади. Бу эса саноатда, 
хизматлар соҳасида ва савдода инвестициялар оқимини таъминлайди [3]. 

Хулоса ва таклифлар 
 Бизнинг фикримизча юқоридаги таҳлил натижаларига асосан қуйидаги 

таклиф ва хулосаларга келинди: 
1. Мамлакатимизда хизмат кўрсатиш соҳасида кичик бизнес ва хусусий 

тадбиркорлик фаолиятини тартибга солиш тизими бўйича ривожланган мамлакатлар 
тажрибаларидан кенг фойдаланиш зарур. Жумладан, кичик корхоналарга ишчиларни 
танлаш ва ёллаш борасида ёрдам кўрсатиш, давлат томонидан тартибга солиш ва 
маъмурий босимни соддалаштириш, самарали кредит механизмини таъминловчи 
муассасаларнинг ўзгариши, ихтисослашган кадрлар тайёрлаш, тадбиркорликнинг 
ишончли ҳуқуқий ҳимоясини яратиш, иқтисодий ва ҳуқуқий ахборот манбаларидан 
фойдаланишни шакллантириш ижтимоий суғурта ва бошқалар бўйича маслаҳатлар 
берадиган марказларни ташкил этиш мақсадга мувофиқ бўлади. 

2. Хорижий давлатларга кўра кичик бизнес ва хусусий тадбиркорлик 
субеъктларида аҳолининг катта қисми бандлигини инобатга олиб ушбу субеъктларда 
Ўзбекистон шароитида ҳам аҳолининг самарали меҳнат мухити механизмини яратиш. 

3. Кичик бизнес ва хусусий тадбиркорлик субеъктлари томонидан ишлаб 
чиқарилаётган товарларга аҳоли талабини ўрганиш орқали бирламчи товарлар ишлаб 
чиқариш кўламини кенгайтириш учун турли қўллаб-қувватловчи имтиёзлар бериш. 

4. АҚШда кичик мулкчилик шаклини ривожлантириш ва қўллаб-қувватлаш 
бўйича жами 61 та махсуслаштирилган дастур ишлаб чиқилганлиги Ўзбекистон 
шароитида ҳам мос дастурлар доирасини аниқлаш ва қўллаш. 

